
PROFILIZIMET NË ODËN E MJEKËVE TË KOSOVËS

Aktualitete në Odën e Mjekëve të Kosovës

Oda e Mjekëve të Kosovës është organizatë e 
pavarur, e cila mbron dhe përfaqëson interesat 
profesionale të anëtarëve të saj, siguron standar-
det e larta të kodit të Etikës dhe deontologjisë 
mjekësore, promovon dhe mbron veprimtarinë 
e profesionistëve shëndetësor, private si dhe 
publiko-private, siguron Edukimin e Vazhdue-
shëm Profesional me qëllim të ngritjes së perfor-
mancës shëndetësore dhe ofrimit më cilësor të 
shërbimeve shëndetësore dhe shërbimeve tjera 
që kanë të bëjnë me kujdesin shëndetësor.

Oda e Mjekëve të Kosovës nga funksionalizimi i 
plotë sipas kompetencave publike të saj ka ten-
tuar disa herë përmes komunikimeve zyrtare ta 
adresojë çështjen e profilizimeve të profesion-
istëve shëndetësor, përkatësisht mjekëve të 
punësuar në institucionet publike shëndetësore.

Një iniciativë e tillë e bashkëpunimit ndërinsti-
tucional drejt përkrahjes financiare të mjekëve të 
angazhuar nga SHSKUK për çështjen e edukimit 
të vazhdueshëm profesional, përkatësisht pro-
filizimet e tyre i është adresuar bordit drejtues 
të SHKUK-së në muajin Qershor të vitit 2020, së 
bashku me draft memorandumin e bashkëpun-
imit ndërmjet OMK dhe SHSKUK. Nga atëherë 
nuk kemi marrë përgjigje as për takime e as për 
ta diskutuar bashkëpunimin e mundshëm për 
përkrahjen e mjekëve në ngrijten e kapaciteteve 
profesionale përmes profilizimeve. 

Përkundër insistimeve të vazhdueshme për rreg-
ullimin e kësaj problematike Oda e Mjekëve të 
Kosovës ka vendosur që çështjen e profilizimit të 
mjekëve ta realizoj e vetme përmes organizimit 
të trajnimeve të ndryshme sipas planifikimeve 
buxhetore me qëllim edukimin e vazhdueshëm 
profesional të anëtarëve të saj. 

OMK për herë të parë ka organizuar trajnime pro-
fesionale për mjekët e Spitalit të Përgjithshëm të 
Prizrenit dhe Spitalit të Përgjithshëm të Gjilanit, 
me qëllim të ngritjes së kapaciteteve profesio-
nale, përmirësimin e shërbimeve shëndetësore 
për pacientë në IPSH, rajonale duke e shkarkuar 
kështu Qendrën Klinike Universitare të Kosovës 
nga ngarkesa e trajtimit të pacientëve për çësht-
je shëndetësore të cilat mund ti marrin në nivelin 
primar apo sekondar në vendet ku jetojnë. 

Trajnimet e lartëpërmendura janë realizuar me 
përkrahjen financiare nga Qeveria e Dukatës së 
Madhe të Luxemburgut përmes projektit për 
shëndetësi në Kosovë LuxDev dhe pritet të vazh-
dojnë deri në fund të këtij viti. 

Duke e parë interesimin e madh të komunitetit 
të mjekëve, OMK në planifikimin e saj buxhetor 
për vitin 2023, ka planifikuar realizimin edhe të 
trajnimeve të tjera jashtë dhe brenda vendit, për 
mjekët anëtarë të saj, varësisht nga lloji i fushës 
specialistike që rezulton si nevojë për ngritjen e 

cilësisë së shërbimeve shëndetësore.

Në këtë drejtim, OMK ka hapur konkurs për 28 
profilizime dhe procesi i përzgjedhjes së kandi-
datëve tanimë ka filluar.

OMK mbetet e përkushtuar që profesioni i mje-
kut të jetë në nivelin e duhur dhe do të mbështes 
anëtarët e saj për ngritjen e kapaciteve profesio-
nale duke ua lehtësuar angazhimin e tyre gjatë 
ushtrimit të profesionit me qëllim ofrimin e shër-
bimeve shëndetësore sa më të mira për qytetarët 
e vendit! 


